25PES-158
Nafarroako Gorteetako kide den eta Unión del Pueblo Navarro (UPN) talde parlamentarioari atxikita dagoen Félix Zapatero Soria jaunak, Legebiltzarreko Erregelamenduan ezartzen denaren babesean, honako galdera hau aurkezten du, Nafarroako Gobernuak idatziz erantzun dezan:
2025eko martxoaren 20an, Diputatuen Kongresuak onetsi zuen Babes Araubide Bereziko Espezieen Zerrendatik kanpo uztea iberiar otsoa Duero ibaiaren iparraldean; beraz, baimenduta dago berriro ere otsoa inguru horietan ehizatzea. Erabaki horrek kezka sortu du Nafarroako gizarteko hainbat sektoretan, bereziki biodibertsitatearen kontserbazioarekin eta abeltzaintza estentsiboarekin konprometitutakoen artean.
Funtsezkoa da jakitea Nafarroako Gobernuak zer jarrera duen eta zer neurri hartuko dituen iberiar otsoaren babesgabetasun horri buruz, bai eta gure Foru Komunitatean espeziearen eta abeltzaintza-jardueren arteko bizikidetza jasangarria bermatzeko zer ekintza eginen den ere.
Hori dela-eta, Nafarroako Gobernuari honako hau galdetzen diogu:
· Nafarroako Gobernuak zer jarrera du Diputatuen Kongresuak onetsi duenari jarraikiz iberiar otsoa Duero ibaiaren iparraldean babesik gabe uzteari buruz eta Nafarroako Gobernuak zer neurri edo ekimen abiaraziko du?
· Zer neurri ezarriko da Nafarroako lurraldean iberiar otsoaren kontserbazioa bermatzeko?
· Nola lagunduko diozue abeltzaintza-sektoreari espeziearekiko balizko interakzioetan?
· Nola sustatuko duzue basa faunaren eta giza jardueren arteko bizikidetza jasangarria?

